
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তৃতীয় ভাগ-তৃতীয় খণ্ড 0 শ্ৰীহট্টের ইতিবৃত্ত ১৯০
মৃত্যুর পূৰ্ব্বে কৃষ্ণরাম আপন গুরুর নিকটে একটি মন্ত্রের উল্লেখ করিয়া সেই মন্ত্রে বালক ঘনশ্যামকে দীক্ষিত করতে অনুরোধ করিয়াছিলেন, উপনয়ন উপলক্ষে উপস্থিতি হইয়া গুরুদেব সেই মন্ত্রেই ঘনশ্যামকে দীক্ষিত করেন। ঘনশ্যাম বয়ঃপ্রাপ্ত হইলে পিতার ন্যায় কামরূপ গমন করিয়া সাধনে প্রভৃত্ত হন ও অচিরেই সিদ্ধিলাভ করেন।
ঘনশ্যান দেশে প্রত্যাগমন করিলে তাহার আধ্যাত্মিক উন্নতি নিদর্শন দর্শনে অনেকেই তদীয় শিষ্যত্ব গ্রহণ করিয়াছিল; গয়ঘর নিবাসী শ্রীচন্দ্ররায় তাহার কৃপাপ্রাপ্ত হইয়া কৃতাৰ্থ হন।
ঘনশ্যামের পুত্র রাধাকান্ত ও শ্যামানন্দ। শ্যামানন্দ তন্ত্রশাস্ত্রে অভিজ্ঞ ছিলেন। রাধাকান্তের পুত্র ভবানন্দ সিদ্ধান্ত একজন সিদ্ধ পুরুষ ছিলেন। ভবানন্দের বংশীয় শ্রীযুক্ত কালীচরণ ভট্টাচাৰ্য্য হইতেই এই বিবরণ সংগৃহীত হইয়াছে।
পরগণা-শমশের নগর
মহামহশ্রের কাশ্যপ কথা
পূৰ্ব্বে অৰ্জ্জুন মিশ্রের নামোল্লেখ করিয়াছি, অৰ্জ্জুন মিশ্রের পরে তদ্বংশে কয়েক পুরুষের নামগুণ কিছুই অবগত হওয়া যায় নাই। এই বংশে প্রায় একাদশ পুরুষ উদ্ধে হরিশচন্দ্র তর্কচূড়ামণি নামে এক ব্যক্তি জন্মগ্রহণ করেন, তাহার পুত্রের নাম রামচন্দ্র। এই বামচন্দ্র মহাসহস্র বা মালা গ্রামে বাটী নিৰ্ম্মাণ করিয়া বাস করেন। রামচন্দ্রের পুত্রের নাম কমলাকান্ত, এক নাগপঞ্চমী দিনে সর্পাঘাতে কমলাকান্তের মৃত্যু হয়। রামদেব বিদ্যারত্ন, মহাদেব সবর্বভৌম ও কৃষ্ণদেব ভট্টাচাৰ্য নামে তাহার তিন বংশ প্ৰবৰ্ত্তক পুত্র ছিলেন।
সাৰ্ব্বভৌম ও বিদ্যারত্ব পৈতৃক বাসভবন ত্যাগ কবিয়া পৃথক দুই বাটীকা নিৰ্ম্মাণ ক্রমে বাস করেন, কনিষ্ঠ কৃষ্ণদেব পূৰ্ব্ববাটিকাতেই বাস করিতে থাকেন। রামদেব, মহাদেব ও কৃষ্ণদেবের বাসস্থান যথাক্রমে পূৰ্ব্বপাড়া, মধ্যপাড়া ও পশ্চিম পাড়া নামে খ্যাত হয়। গয়ঘরের সোনারাম দত্ত নামক এক ব্যক্তি ইহাদের সময় এইস্থানে আসিয়া বাস করেন।
ভূমি দান প্রাপ্ত হইয়াছিলেন বলিয়া শুনা যায়। আমরা তাহার কোন নিদর্শন না পাইলেও রাজা সুবিদনারায়ণের পুত্র ঈশা খাঁর বৃদ্ধ প্রপৌত্র দেওয়ান ইসমাইল খাঁর প্রদত্ত তন্নামীর একখানা দানপত্র কালেক্টরীতে পাইয়াছি, ইহাতে রতিরামকে একখানা খানেবাড়ী প্রদত্ত হইয়াছে।”
৬. উক্ত দানপত্র (নং ৭৫) এই –
“ইআকিদসকল মঙ্গলালয় শ্রীরতিরাম ভট্টাচাৰ্য সদসএসুপত্রমিদং কার্জ্যঞআগে তুমার মিরাস মৌজেরামেশ্বর মহল্লা মহাসহস্ৰ সুনারাম কানুনগরই দিগির (দীঘীর) দক্ষিণ পর (পারেতে) জে ভূমি খানেবাটী রহিয়াছে এই বাটী লাখিরাজ করিয়া দিলাম এর (ঐ জমি) আমল তছরূপ করিয়া ভোগ করিয়াদও করহ।ইতি ১১০৭ সন তারিখ ১০
জেলহজ । তপছিল-খানেবাড়ী-মোয়াজি। (একদিকে দেওয়ান ইসমাইলের পারস্য দস্তখত আছে।)

		 এই পাতা শেষ সম্পাদিত হয়েছে ০২:৩৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

